
UVOD 

Ova publikacija je nastala kao rezultat projekta „Podrška žrtvama i preživjelim za bolji pristup pravdi i institucionalnim uslugama“, koji 

finansira Evropska unija (EU), a sprovodi Razvojni program Ujedinjenih nacija (UNDP). Projekat je realizovan u okviru regionalne 

inicijative za izgradnju povjerenja na Zapadnom Balkanu, čiji je cilj unapređenje pristupa pravdi i jačanje institucionalne podrške 

najugroženijim kategorijama stanovništva.

Centar ženskih prava je u saradnji sa partnerskom organizacijom Udruženje žena povratnica „Podrinjka“ iz Srebrenice, implementirao 

ovaj projekat u periodu od 1. decembra 2023. godine do 30. novembra 2024. godine na području opštine Srebrenica i susjednih 

opština Bratunac, Milići, Vlasenica, Han Pijesak, Sokolac, Zvornik, Osmaci, Višegrad i Rogatica. Projekat je inspirisan potrebama 

povratnika u ovim zajednicama, s posebnim fokusom na mogućnosti unapređenja njihovog položaja kroz zakonske i institucionalne 

mehanizme, uključujući Zakon o posebnim programima Kantona Sarajevo za memorijalizaciju genocida, podršku povratku i razvoju 

Srebrenice.

Opšti cilj ovog projekta je doprinijeti unapređenju zaštite prava povratnika/ica i civilnih žrtava rata te uspostavljanje međusobne 

saradnje i koordinacije između aktera na svim nivoima vlasti u BiH za dosljednu primjenu zakona.

Posebno se pri pisanju ovog projekta imalo u vidu da je u aprilu 2022. godine od strane Skupštine Kantona Sarajevo usvojen Zakon o 

posebnim programima Kantona Sarajevo za memorijalizaciju genocida, podršku povratku i razvoju Srebrenice, pomoći žrtvama i 

porodicama žrtava genocida nad Bošnjacima zaštićene zone UN „Srebrenica“. Iako je ovaj Zakon usvojen, prava koja se njime 

ustanovljavaju nisu još uvijek funkcionalno dostupna potencijalnim korisnicima, jer ključnu ulogu u definisanju načina apliciranja, 

odobravanja i raspodjele sredstava prema Zakonu ima Ured za Srebrenicu. Do završetka ove publikacije, Ured za Srebrenicu nije bio 

formiran, te prava koja bi trebala biti omogućena povratnicima i žrtvama genocida nisu bila dostupna u praksi.

Tokom realizacije projekta organizovane su informativne sesije u sljedećim mjesnim zajednicama: Kostolomci, Skelani, Srebrenica, 

Sućeska, Potočari, Luka, Glogova, Gostilj, Toplica, Brežani, Radoševići, Osatica, Skenderovići, Podravanje, Krnjići, Ratkovići, Vijogor i 

Sase. Pored toga, projektni tim je posjetio i čak i najudaljenija sela ove opštine, uključujući: Mala Daljegošta, Skelani, Sućeska, 

Potočari, Luka, Glogova, Gostilj, Podševar, Osmače, Urisići, Gladovići, Šubin, Bučje, Radovčići, Dedići, Bajramovići, Lasovac, Velika 

Daljegošta, Tursanovići, Vačići, Liješće, Tihići, Žabokvice, Rešagići, Dobrak, Peći, Slatina, Bektići, Brakovci, Bostahovine, Bučinovići, 

Budak, Lehovići, Šušnjari, Pale, Dugo Polje, Rađenovići, Skejići, Kravica, Poznanovići, Podkorjen, Kutuzero, Suha, Trubari, Krušev Do, 

Hranča, Fojhari, Vidikovac, Jadar, Barakovići i Sjedače.

Ove terenske aktivnosti su bile ključne za prikupljanje podataka o izazovima sa kojima se povratnici suočavaju, uključujući geografski 

izolovane zajednice, lošu infrastrukturu, ograničen pristup osnovnim uslugama i socio-ekonomske poteškoće. Takav pristup je 

omogućio direktan kontakt sa povratnicima i povratnicama, pružajući validne informacije koje su osnova za preporuke u ovoj 

publikaciji.

Srebrenica, smještena u istočnom dijelu Bosne i Hercegovine, u entitetu Republika Srpska, prostire se na površini od oko 530 km². 

Opština je pretežno brdsko-planinska, s nadmorskom visinom koja varira od 278 metara (dolina rijeke Drine) do preko 1.000 metara u 

planinskim predjelima. Rijeka Drina, koja čini prirodnu granicu prema Srbiji, zajedno s manjim rijekama kao što su Križevica i Jadar, 

važan je prirodni resurs ovog područja. Klima je umjereno-kontinentalna, s oštrim zimama i toplim ljetima.

Prema popisu stanovništva iz 2013. godine, opština Srebrenica ima oko 13.409 stanovnika, što je značajno manje u poređenju s 

prijeratnim brojem od približno 36.000 stanovnika. Tokom rata i genocida u julu 1995. godine, Srebrenica je doživjela teške ljudske 

gubitke i masovna raseljavanja, a povratnici Bošnjačke nacionalanosti koji danas žive u Srebrenici, uglavnom starija populacija, 

suočavaju se s brojnim izazovima. Ekonomsku sliku opštine obilježava dominantna poljoprivreda, šumarstvo i sakupljanje ljekovitog 

bilja, dok su infrastrukturni problemi i ograničen pristup osnovnim uslugama i dalje izraženi, posebno u udaljenim selima.

Izazovi održivog povratka u Srebernicu 

Ove okolnosti čine osnovu za značaj realizacije ovog projekta, 

koji se fokusirao na podršku povratnicima kroz pravnu i 

psihološku pomoć, informativne sesije, terenske posjete i 

izgradnju kapaciteta lokalnih zajednica. Publikacija pruža detaljan 

pregled prikupljenih podataka, analiza i preporuka za unapređenje 

pristupa pravdi i institucionalnim uslugama, s posebnim akcentom 

na potrebe povratnika u opštini Srebrenica i širem području.

PRAVNI OKVIR ZA PRISTUP PRAVDI I INSTUCIONALNIM 

USLUGAMA

Pravni okvir za ostvarivanje prava povratnika u Bosni i Hercegovini temelji se na Zakonu o izbjeglicama iz BiH i raseljenim osobama u 

BiH („Službeni glasnik BiH“, br. 23/99, 21/03 i 33/03), koji definira status povratnika i postupke za njegovu registraciju i prestanak. 

Ovaj Zakon uspostavlja osnovne uslove za povratak i reintegraciju povratnika, osiguravajući im pristup ključnim pravima, uključujući 

povrat imovine, socijalnu zaštitu, zdravstvenu njegu i obrazovanje.

Kroz ovaj zakon, povratnici su prepoznati kao izbjeglice ili raseljene osobe koje su odlučile ponovo nastaniti svoja ranija prebivališta, 

te uživaju pravo na podršku u tom procesu. Ikao je ovaj Zakon propisao da status povratnika prestaje šest mjeseci nakon što se osoba 

trajno nastani u svoje ranije prebivalište, ili preseli u drugo mjesto unutar Bosne i Hercegovine, i 21 godinu od usvajanja Zakona 

povratnici se suočavaju sa brojnim izazovima.

„Povratnik je izbjeglica iz BiH ili raseljena osoba koja je nadležnom organu izrazila volju za povratak u ranija prebivališta i koja je u 

procesu tog povratka, kao i izbjeglica iz BiH i raseljena osoba koja se vratila u svoje ranije prebivalište.   Status i prestanak statusa 

povratnika stiču se na osnovu ovog Zakona a po postupku propisanom zakonima entiteta.  Povratniku prestaje status protekom roka 

od šest mjeseci, računajući od dana kada se ponovo nastanio u svoje ranije prebivalište, odnosno trajno nastanio u drugo mjesto 

prebivalista u BiH.“[1]

Izazovi održivog povratka u Srebernicu 

Jednakost pred zakonom je temeljno pravno načelo i osnovno ljudsko pravo, koje znači da su svi pojedinci ravnopravni pred 

zakonom i imaju pravo na jednaku zaštitu bez diskriminacije. Ovo načelo osigurava da se zakoni primjenjuju jednako na sve ljude, bez 

obzira na njihovu nacionalnu, etničku ili vjersku pripadnost, spol, dob, jezik, invaliditet, seksualnu orijentaciju, političke ili druge 

stavove, imovinsko stanje, porijeklo ili bilo koji drugi status. Ovo pravno načelo je jedan od ključnih standarda za zaštitu ljudskih prava 

u BiH je svakako jednakost pred zakonom koji je kao takav istaknut u ustavima kako BiH, tako i entitetata. Ono što se u praksi događa 

jeste da ovaj standard sam po sebi ne doprinosi boljoj zaštiti prava, pristupu pravdi i institucionalnim uslugama ukoliko se ne 

prepozanuju specifične potrebe određenih ranjivih grupa koje im otežavaju pristup propisanim pravima i zaštiti. Među ranjivim 

kategorijama je neophodno prepozanti i specifične potrebe povratničke populacije.

Iako je ovaj zakon usvojen 2003.godine u praksi nije došlo do razvijanja jasnih politika, strategija i zakonskih propisa koji bi vodili ka 

održivom povratku. Kroz projekat „Podrška žrtvama i preživjelim za bolji pristup pravdi i institucionalnim uslugama“ prikupljeno je 

iskustvo preko 150 povratnika i povratnica u Opštini Srebrenica što samo po sebi govori da je opstanak povratnika prije svega 

rezulatat njihove lične odlučnosti i otpornosti, a ne adekvatne podrške institucija na bilo kojem nivou vlasti.

Uprvao zato su brojni povratnici imali velika očekivanja upravo od ZAKONA O POSEBNIM PROGRAMIMA KANTONA SARAJEVO ZA 

MEMORIJALIZACIJU GENOCIDA, PODRŠKU POVRATKU I RAZVOJU SREBRENICE, POMOĆI ŽRTVAMA I PORODICAMA ŽRTAVA 

GENOCIDA NAD BOŠNJACIMA ZAŠTIĆENE ZONE UN „SREBRENICA“ koji je u aprilu  2022. usvojen od strane Skupštine Kantona 

Sarajevo.

Zakon je predvidio da će kroz programe omogućiti pristup različitim vrstama podrške povratnicima, uključujući obnovu stambenih i 

poslovnih objekata, infrastrukturne projekte, unapređenje pristupa zdravstvenim uslugama, te obrazovne i programe unapređenja 

zapošljavanja.

“Povratnici… Zašto nas i dalje zovu povratnicima? Mi smo se vratili i živimo na 
svojim ognjištima već 20 godina.“ - Info sesija MZ Glogova

[1]https://www.mhrr.gov.ba/PDF/Izbjeglice/ZAKON%20O%20IZBJEGLICAMA%20IZ%20BiH%20I%20RASELJENIM%20OSOBAMA%20U%20BIH
%2023%2099,%2021%2003%20i%2033%2003).pdf

PRAVNI OKVIR ZA PRISTUP PRAVDI I INSTUCIONALNIM 

USLUGAMA

Predviđeno je da se podrška ostvaruje kroz javne pozive za koje bi po formiranju bio zadužen Ured za Srebrenicu Vlade Kantona 

Sarajevo, kao i putem saradnje s entitetskim i lokalnim vlastima. Iako je Zakon predvidio širok spektar mjera podrške on nije postao 

funkcionalan ni do novembra 2024.godine. Ured Vlade Kantona Sarajevo za podršku Srebrenici nije formiran, a od aprila 2022. do 

danas u više navrata objavljivan je JAVNI KONKURS za popunu radnog mjesta državnog službenika u Uredu Vlade Kantona Sarajevo 

za podršku Srebrenici bez odabira kandidata na upražnjenu poziciju.

Unatoč postojanju određenog pravnog okvira  i definisanja pravnog načela jednakosti pred zakonom, povratnici se suočavaju s 

brojnim izazovima u njegovoj primjeni. Diskriminacija u pristupu pravima, sporost u rješavanju imovinsko-pravnih sporova, kao i 

nedostatak koordinacije među institucijama na različitim nivoima vlasti, otežavaju reintegraciju povratnika. Uz to, mnogi povratnici 

suočavaju se s infrastrukturnim problemima, posebno u udaljenim područjima, gdje pristup osnovnim uslugama, kao što su 

zdravstvena zaštita, obrazovanje i socijalna pomoć, ostaje ograničen.

Izazovi održivog povratka u Srebernicu 

PRISTUP ZDRAVSTVENOJ ZAŠTITI

Javna ustanova Dom zdravlja Srebrenica je zdravstvena ustanova primarne zdravstvene zaštite koja je nadležna za područje Opštine 

Srebrenica i trebala bi da pruža primarnu zdravstevnu zaštitu za oko 12 000 stanovnika.

Predviđeno je da ova ustanova ima sljedeće organizacione jedinice:

- Službu za hitnu medicinsku pomoć i hitni sanitetski prevoz;

- Službu porodične medicine;

- Ambulantu za specijalističke konsultacije iz ginekologije;

- Ambulantu za specijalističke konsultacije iz pedijatrije;

- Službu za stomatološku zdravstvenu zaštitu;

-        Laboratoriju;

- Centar za fizikalnu rehabilitaciju u zajednici;

- Centar za zaštitu mentalnog zdravlja;

-        Higijensko-epidemiološku služba;

-        Službu snabdijevanja lijekovima i medicinskim sredstvima.

2018. godine je završena obnova i puštena je u rad Ambulanta u Skelanima.

Iako se po dostupnim podacima može zaključiti da je u Opštini Srebrenica dostatna i pristupačna primarna zdravstvena zaštita 

povratnici ukazuju na neke nedostake i otežan pristup zdravstvenoj zaštiti. Najbliža ustanova sekundarne zdravstvene zaštite je 

Javna zdravstvena ustanova Bolnica Zvornik.

Jedan od ključnih problema koji je istaknut jeste činjenica da u Domu zdravlja Srebrenica nema zaposlen ni jedan ginekolog. Većina 

učesnica info sesija ističu da ginekološke usluge moraju potražiti privatno.

Imajući u vidu veliku površinu koju obuhvata ova opština, udaljenost pojedinih naseljenih mjesta od administrativnog centra i lošu 

putnu infrastrukturu, nameće se pitanje u kojoj mjeri je stanovnicima Opštine Srebrenica dostupna hitna zdravstvena pomoć.

O izazovima pristupa zdravstvenim uslugama najbolje svjedoče iskustva učesnika info sesija.

Izazovi održivog povratka u Srebernicu 

“Kad sam počela da se porađam nekako smo uspjeli da nađemo nekog momka da 
me odveze do Srebrenice. U Srebrenicu sam stigla jedva živa koliko sam se plašila, 
jer je ovaj momak vozio brzo. U Srebrenici su mi rekli da moram hitno u bolnicu u 
Zvornik. Rekla sam da nemam kako, da je taj momak koji me je dovezao već otišao. 
Napokon su me stavili u sanitet. Porođaj je bio ništa koliko sam straha pretrpila 
vozeći se do Srebrenice pa do Zvornika.” - Učesnica info sesije u MZ Sućeska

“Mi živimo dva sata vožnje od Srebrenice. Ambulanta u Skelanima radi do 15 
časova. Muža je prošlo ljeto ujeo stršljen, imao je jaku alergijsku reakciju. Nama je 
najbliža hitna pomoć i ljekar u Bajinoj Bašti (R. Srbija). Na BiH granici me nisu htjeli 
pustiti jer mi je pregorila sijalica u faru, jedva sam ih namolila. Minuti su dijelili mog 
muža od smrti.
Više puta smo tražili hitnu pomoć u Bajinoj Bašti. Prime nas i ne naplate ništa. 
Dešavalo se da upute pacijente sa našeg kraja i u bolnicu u Užice." -  učesnica info 
sesije u MZ Kostolomci

PRISTUP ZDRAVSTVENOJ ZAŠTITI

Kako bi pristupili neophodnim zdravstvenim 

uslugama stanovnici udaljenih mjesta ističu da im je 

samo za prevoz potrebno 50 i više konvertibilnih 

maraka.

Loša putna infrastruktura dodatni je otežavajući 

faktor. Jake zime i snjegovi često prouzrokuju da 

neka sela i po nekoliko dana budu odsječena, što 

dodatno povećava rizik za neadekvatan pristup 

zdravstvenoj zaštiti.

Organizovanog prevoza nema, pa zavise od 

mogućnosti da u selima u kojima žive nađu nekoga 

ko će ih odvesti u Srebrenicu kod ljekara ili u bolnicu 

u Zvornik.

Zabrinjavajuća je i činjenica da je u selima u okolini 

Srebrnice veliki broj samačkih staračkih 

domaćinstava, Projektni tim je u toku projekta 

posjetio 35 starijih žena koje žive same.

Izazovi održivog povratka u Srebernicu 

“Supruga je sa trećim sinom krenula da se porađa prije vremena. Poslali su je u 
bolnicu u Zvornik u sanitetu. Ja sam krenuo za njom automobilom. Bio sam van 
sebe, prije toga smo izgubili kćerku na porođaju.
U Zvorniku mi je doktor rekao da moraju i nju i bebeu da šalju za Banja Luku. Kakva 
Banja Luka, a Tuzla tu ispred nosa. Rekli su mi da oni mogu samo da je pošalju u 
Banja Luku. Našao sam privatno prevoz i tražio vezu da ih prime u Tuzli." - učesnik 
info sesije MZ Brežani

PRISTUP OBRAZOVANJU

Opština Srebrenica suočava se s kontinuiranim izazovima u oblasti obrazovanja, koji su direktno povezani s 

demografskim promjenama, odlaskom stanovništva i općim socio-ekonomskim prilikama. Prema arhivskim 

podacima iz 1987. godine u ovoj opštini je radilo sedam osmogodišnjih škola sa ukupno 23 područne škole, u 

kojima se školovalo 5.953 učenika. Danas je situacija značajno drugačija, sa samo dvije osnovne škole – u 

Srebrenici i Skelanima – koje imaju sedam područnih, kombinovanih odjeljenja i ukupno 435 učenika.

Prva osnovna škola u Srebrenici, sa tradicijom dugom 137 godina, danas ima 219 učenika. Od tog broja, u 

područnoj školi u Potočarima je 128 đaka, dok su škole u ruralnim zajednicama, koje su nekada bile osmoljetke, 

sada svedene na kombinovana četverorazredna odjeljenja. Mnoge od njih se zatvaraju zbog nedostatka 

učenika. Na primjer, škola u Podravanju zatvorena je 2021. godine, dok odjeljenje u Sućesci trenutno ima samo 

jednog učenika, a u Žutici dvoje. Slična je situacija u Sasama, gdje su četiri učenika, te u Osatu i Osmačama, 

gdje nastavu pohađa po devetoro djece.

Slične poteškoće bilježi i Osnovna škola „Kosta Todorović“ u Skelanima, koja danas ima svega 63 učenika u 

svih devet razreda. Područna odjeljenja ove škole u Crvici i Jezeru zatvorena su 2009. i 2012. godine.

Srednjoškolski centar u Srebrenici takođe odražava ove trendove. Trenutno ima 340 učenika, od kojih je samo 

85 iz Srebrenice, dok većina dolazi iz susjednih opština poput Bratunca i Ljubovije u Srbiji.

Podaci o demografskoj promjeni dodatno naglašavaju ozbiljnost problema. Na popisu 2013. godine zabilježeno 

je da u Opštini Srebrenica živi 13.409 stanovnika, do 2021. godine broj stanovnika pao je na 11.068, što je 

smanjenje od 17,46% u odnosu na 2013. godinu.

Odlazak sve većeg broja mladih uzrokovan je nesigurnošću, lošom infrastrukturom, nedostatkom ekonomskih 

prilika i generalno nepovoljnom situacijom u Opštini Srebrenica, ali i cijeloj državi. Ovi problemi se posebno 

odražavaju na broj djece u školama i na perspektive revitalizacije zajednica.

Veliki broj roditelja iz ruralnog područja se odlučuje da djecu smjesti u Internatski smještaj za djecu u 

Potočarima. Ovaj smještaj je uspostavljen 2012. godine od strane MFS Emmaus International i pruža 

cjelosedmični boravak za djecu koja žive u rubnim i ruralnim područjima Srebrenice, od kojih su neka udaljena i 

više od 40 kilometara od škole. Trenutno je u internatu smješteno 66 djece

Izazovi održivog povratka u Srebernicu 

„Ja nisam želio da moja djeca idu u internat u Potočarima. Nismo mogli ni supruga 
ni ja da se odvojimo od njih. Svako jutro ih vozim u školu i odlazim po njih. Imamo 
preko 22 km makadama do škole. Nije jednostavno ni za mene ni za njih. Pogotovo 
zimi, kad putevi često budu teško prohodni.“ - Učesnik info sesije MZ Luke

10 



DRUŠTVENI ŽIVOT I INTEGRACIJA

Organizovani povratak u Srebrenicu počeo je 2002. godine. Povratak u opštini Srebrenica predstavlja jedan od ključnih izazova 

postratne revitalizacije ovog područja. Tokom rata (1992–1995) uništeno je oko 6.000 stambenih jedinica, dok je u periodu nakon rata 

zabilježen povratak ukupno 4.057 porodica, odnosno 9.648 osoba. Prema raspoloživim podacima do 2012. godine obnovljeno je 

3.131 stambena jedinica.[2]

Srebrenica ima 19 mjesnih zajednica, a povratak je evidentiran u gotovo svim. Međutim, dinamika povratka i uslovi života značajno se 

razlikuju od jedne do druge zajednice. Osjetne su migracije unutar opštine gdje veliki broj stanovnika iz ruralnih područja prelazi da 

živi u Potočare, što zbog lakšeg pristupa zaposlenju tako i zbog lakšeg pristupa obrazovanju. Takođe veliki broj mladih odlazi iz 

Srebrenice radi visokog obrazovanja i rjetko se vraća.

U toku projekta „Podrška žrtvama i preživjelim za bolji pristup pravdi i institucionalnim uslugama“ projektni tim je obišao preko 35 

staračkih domaćinstava u kojima same žive žene starije životne dobi. U selu Bučje živi samo pet stanovnika, među kojima su tri starije 

žene. 

Izazovi održivog povratka u Srebernicu 

„Moj sin i suprug su poginuli tu pred kućnim pragom par dana prije pada 
Srebrenice. Imam još petoro djece, i unučad i praunučad, ali ja ne mogu da živim 
nigdje drugo. Ako ne bih stavila ruke u zemlju jedan dan umrla bih. Radim još uvijek 
i u bašti i oko kuće. Meni je ovdje najljepše.“ - Učesnica info sesije MZ Podravanje

[2] https://www.uzopibih.com.ba/povratak/srebrenica.html

Povratnici koji se bave poljoprivredom i stočarstvom ističu da je za njih ključni problem što nemaju podršku da svoje proizvode 

plasiraju. Ističu da je raspodjela donacija i podrške vrlo često nepravedna i da podrška ne dolazi do onih kojima je najpotrebnija. 

Često su svjedoci da neki dobijaju kao donacije poljoprivredne mašine i priključeke, a da već godinam ne žive na selu niti se bave 

poljoprivredom. Upravo zbog toga veliki stepen ne povjerenja u vlasti i institucije na bilo kojem nivou. 

„Nas se sjete samo kad su predizborne kampanje. Mi se ovdje u povratničkoj 
populaciji djelimo između sebe po političkoj osnovi i nemamo dovoljno solidarnosti. 
Već godinama ne možemo da se izborimo da dobijemo trotoar. Djeca treba da se 
vraćaju iz škole putem koji nije dovoljno osvjetljen i koji je bez trotoara.“ - Učesnici 
info sesije MZ Gostilj

Većina učesnika info sesija se slaže da nema strategije održivog povratka u Srebrenicu, te se osjećaju da su prepušteni sami sebi bez 

podrške usmjerene na njihove potrebe da prevaziđu izazove sa kojima se suočavaju. Ogroman potencijal ovog kraja za proizvodnju 

zdrave hrane i seoski turizam je u ozbiljnom riziku da propadne.

„ Mi ovdje radimo sve što možemo. Sječemo drva, pravimo drveni ugalj, imamo svoj 
plastenik, držimo ovce. Imam tri sina koji idu u osnovnu školu u Srebrenici. Samo za 
prevoz i za užinu moram da izdvojim preko 500 KM mječno, a taj novac treba 
zaraditi. Radimo i supruga i ja od zore do mraka. Ne osjećam da smo dovoljno 
podržani da ostanemo ovdje i živimo život dostojan čovjeka. Stalno čujemo u 
Srebrenicu došlo tri milona, sedam miliona, deset. Mi stvarni povratnici nismo od 
toga vidjeli skoro ništa, a puna su usta svima Srebrenice i povratnika u Srebrenicu.“ 
učesnik info sesije MZ Brežani 

DRUŠTVENI ŽIVOT I INTEGRACIJA

Srebrenica ima 19 mjesnih zajednica, a povratak je evidentiran u gotovo svim. Međutim, dinamika povratka i uslovi života značajno se 

razlikuju od jedne do druge zajednice. Osjetne su migracije unutar opštine gdje veliki broj stanovnika iz ruralnih područja prelazi da 

živi u Potočare što zbog lakšeg pristupa zaposlenju tako i zbog lakšeg pristupa obrazovanju. Takođe veliki broj mladih odlazi iz 

Srebrenice radi visokog obrazovanja i rjetko se vraća.

U toku projekta „Podrška žrtvama i preživjelim za bolji pristup pravdi i institucionalnim uslugama“ projektni tim je obišao preko 35 

Izazovi održivog povratka u Srebernicu 

„Moj sin i suprug su poginuli tu pred kućnim pragom par dana prije pada 
Srebrenice. Imam još petoro djece, i unučad i praunučad, ali ja ne mogu da živim 
nigdje drugo. Ako ne bi stavila ruke u zemlju jedan dan umrla bih. Radim još uvijek i 
u bašti i oko kuće. Meni je ovdje najljepše.“- Učesnica info sesije MZ Podravanje

[2] https://www.uzopibih.com.ba/povratak/srebrenica.html

Povratnici koji se bave poljoprivredom i stočarstvom ističu da je za njih ključni problem što nemaju podršku da svoje proizvode 

plasiraju. Ističu da je raspodjela donacija i podrške vrlo često nepravedna i da podrška ne dolazi do onih kojima je najpotrebnija. 

Često su svjedoci da neki dobijaju kao donacije poljoprivredne mašine i priključke, a da već godinam ne žive na selu niti se bave 

poljoprivredom. Upravo zbog toga veliki stepen nepovjerenja u vlasti i institucije na bilo kojem nivou. 

„Nas se sjete samo kad su predizborne kampanje. Mi se ovdje u povratničkoj 
populaciji djelimo između sebe po političkoj osnovi i nemamo dovoljno solidarnosti. 
Već godinama ne možemo da se izborimo da dobijemo trotoar. Djeca treba da se 
vraćaju iz škole putem koji nije dovoljno osvjetljen i koji je bez trotoara.“ - Učesnici 
info sesije MZ Gostilj

Većina učesnika info sesija se slaže da nema strategije održivog povratka u Srebrenicu, te se osjećaju da su prepušteni sami sebi bez 

podrške usmjerene na njihove potrebe da prevaziđu izazove sa kojima se suočavaju. Ogroman potencijal ovog kraja za proizvodnju 

zdrave hrane i seoski turizam je u ozbiljnom riziku da propadne.

„ Mi ovdje radimo sve što možemo. Sječemo drva, pravimo drveni ugalj, imamo svoj 
plastenik, držimo ovce. Imam tri sina koji idu u osnovnu školu u Srebrenici. Samo za 
prevoz i za užinu moram da izdvojim preko 500 KM mječno, a taj novac treba 
zaraditi. Radimo i supruga i ja od zore do mraka. Ne osjećam da smo dovoljno 
podržani da ostanemo ovdje i živimo život dostojan čovjeka. Stalno čujemo u 
Srebrenicu došlo tri milona, sedam miliona, deset. Mi stvarni povratnici nismo od 
toga vidjeli skoro ništa, a puna su usta svima Srebrenice i povratnika u Srebrenicu.“ 

DRUŠTVENI ŽIVOT I INTEGRACIJA

Povratnici u ruralnim dijelovima opštine Srebrenica bore se za golu egzistenciju radeći veliki broj poljoprivrednih poslova, skupljanjem 

ljekovitog bilja, pravljenjem domaćih proizvoda i stočarstvom. Uprkos uloženom trudu, suočavaju se s problemima kao što su 

nedostatak pristupa tržištu, neadekvatna podrška u vidu subvencija i opreme, te ograničene mogućnosti za plasman svojih 

proizvoda. Povratnici često ističu da ih nepostojanje organizovane podrške i strategije razvoja poljoprivrede i turizma stavlja u 

poziciju gdje sami moraju pronalaziti rješenja za osnovne potrebe.

Posebno su ugroženi oni koji žive u selima sa lošom infrastrukturom, bez adekvatnih puteva, pristupa vodi i električnoj energiji. 

Nedostatak javnog prevoza dodatno otežava povezanost sa većim centrima i pristup osnovnim uslugama. Istovremeno, lokalni 

potencijali za uzgoj organskih proizvoda i razvoj ruralnog turizma ostaju neiskorišteni, jer povratnici nemaju sredstva, edukaciju ili 

institucionalnu podršku za valorizaciju ovih resursa.

Izazovi održivog povratka u Srebernicu 

Bez jasne strategije održivog povrataka i razvoja, povratnici izražavaju bojazan da će i ono malo što imaju postati neodrživo, što 

bi moglo rezultirati daljim odlaskom ljudi iz ovog kraja i trajnim gašenjem mnogih povratničkih zajednica.

“U julu 1995.godine sam 
izgubio sina jednica, imao je 19 
godina kada je ubijen. Supruga 
mi je umrla prije dvije godine. 
Borim se i radim. Prošle godine 
sam obavješten da sam dobio 
frezu kao donaciju. Javio sam 
se zato što mi je bila 
neophodna kako bi obezbjedio 
hranu za ovce. Kda sam došao 
da primim donaciju vidio sam 
da me više nema na spisku. 
Morao sam da prodam ovce. 
To nije prvi put da sam vidio da 
pomoć u poljoprivrednim 
mašinama dobiju oni kojima 
uopšte nije potrebma jer se ne 
bave poljoprivredom i 
stočarstvom." - Učesnik info 
sesije u MZ Toplica

ZAKLJUČCI I PREPORUKE

Izazovi održivog povratka u Srebernicu 

Preporuke:

Poboljšanje institucionalne koordinacije:

Ubrzati formiranje Ureda za Srebrenicu i definisanti  jasnih procedura za ostvarivanje prava predviđenih zakonom.

Jačanje međuinstitucionalne saradnje na svim nivoima vlasti za podršku povratnicima.

Uspostaviti transparentne procese dodjele donacija i podrške

Kontinurani monitoring i evaluaciju, kao i procjena potreba povratnika u cilju efikasnije podrške za održivi opstanak

Unapređenje pristupa osnovnim uslugama:

Osigurati dostupnost specijalista u Domu zdravlja Srebrenica, posebno ginekologa.

Poboljšati putnu infrastrukturu i organizovati javni prevoz kako bi se olakšao pristup obrazovanju i zdravstvenoj zaštiti.

Razvoj ekonomskih mogućnosti:

Implementirati programe podrške za razvoj poljoprivrede i ruralnog turizma.

Stvoriti organizovane sisteme za plasman poljoprivrednih proizvoda na tržište.

·Demografske mjere:

Kreirati programe podrške za mlade i porodice, uključujući stambene i obrazovne inicijative, kako bi se spriječilo daljnje 

iseljavanje.

Fokusirano stipendiranje mladih kako bi se po završetku visokog obrazovanja vraćali i zapošljavali u Srebrenici

Jačanje društvene kohezije:

Povećati solidarnost među povratnicima kroz zajedničke inicijative i aktivnosti.

Uključiti povratnike u proces donošenja odluka na lokalnom nivou.

Ove preporuke zahtijevaju dugoročan pristup i kontinuiranu saradnju svih nivoa vlasti, međunarodnih organizacija i lokalnih zajednica 

kako bi povratak u Srebrenicu bio održiv i dostojanstven.

